
Umsögn um þingsályktunartillögu 121. mál -  um mótun klasastefnu 

Umsagnaraðili: Guðbjörg H. Óskarsdóttir, framkvæmdarstjóri Álklasans

Umsagnaraðili fagnar framlögn þessarar þingsályktunartillögu og gerir eftirfarandi athugasemdir og 
viðbætur:

Umsagnaraðili fagnar framlögn þessarar þingsályktunartillögu og gerir eftirfarandi athugasemdir og 
viðbætur:

1. Viðbót: AðÁlklasinn verði talinn upp sem dæmi um sjálfsprottinn klasa sem nú þegar eru til 
staðar á Íslandi:
Úr texta þingsályktunartillögu viðbót sýnd með undirstrikun:
„Hugmyndafræðin er þekkt hér á landi. Nýsköpunarmiðstöð Íslands, sem er leiðandi stofnun 
á sviði rannsóknar og þróunarstarfs, hefur gefið út leiðbeiningarhandbók um 
klasastjórnun. 3_Ýmis góð klasatengd verkefni hafa litið dagsins ljós hérlendis, bæði að 
frumkvæði hins opinbera og atvinnulífsins, þar sem „sjálfsprottnir" klasar á borð við 
sjávarklasann, jarðvarmaklasann, álklasann og ferðaklasann hafa náð góðum árangri og 
sannað gildi sitt. Stefna ætti að aukinni áherslu á samvinnu milli rannsóknarstarfs og þeirra 
klasa sem þegar hafa náð fótfestu og nýta þann grunn."

2. Viðbót: A ð  bætt verði inn markvissari ráðstöfun fjármagns til nýsköpunar í  upptalningu um 
markmiðklasastefnunnar. Þetta tel ég mikilvægt þar sem sterk og skýr klasastefna getur 
einnig gert ráðstöfun fjármagns til nýsköpunar markvissari og það blasir við að „alþjóðlegir 
klasar" og „landsklasar" munu ekki skilgreina sig út frá byggðaþróun og atvinnuuppbyggingu 
heldur út frá samkeppnishæfni og eflingu atvinnulífs.
Úr texta þingsályktunartillögu, viðbót sýnd með undirstrikun:

a. að ráðstafa fjármunum til atvinnuuppbyggingar og byggðaþróunar og nýsköpunar með 
markvissum hætti,

b. að efla samvinnu vísinda og atvinnulífs,
c. að efla nýsköpun,
d. að efla samkeppnishæfni fyrirtækja, atvinnugreina og þjóðarinnar,
e. að efla hagsæld.

Almennt:
Álklasinn, sem var stofnaður árið 2015, er dæmi um sjálfsprottinn klasa. Álklasinn telur um 37 
fyrirtæki sem öll tengjast á einn eða annan hátt starfsemi í orkuiðnaði. Þar á meðal eru álverin þrjú 
Alcoa, Norðurál og Rio Tinto Ísland. Einnig stóriðjufyrirtækin Elkem, TDK Foil og PCC Bakki.

Að auki eru í Álklasanum smærri fyrirtæki og sprotar með starfsemi sem tengist orkuiðnaði, 
rannsóknar- og háskólasamfélagið og fyrirtæki í fjölbreyttri stoðþjónustu. Í starfsemi klasans hefur 
verið lögð áhersla á að efla tengingu háskóla, rannsóknastofnana og atvinnulífs og styrkja með því 
samkeppnishæfni, nýsköpun og virðiskeðju þessa rótgróna atvinnuvegs á Íslandi.

Árangur:
Nú þegar hefur orðið umtalsverð breyting á samstarfi orkuiðnaðarins og sprota- og 
rannsóknasamfélagsins. Elkem Ísland skilgreinir sig í auknum mæli sem nýsköpunarfyrirtæki og hefur 
á síðustu árum skipað sér í fremstu röð verksmiðja Elkem í heiminum þegar kemur að þróunarfærni,

en þau hafa í samstarfi við Nýsköpunarmiðstöð Íslands unnið að bættri hráefnanýtingu og 
hringrásarhagerfi fyrir sína framleiðslu. Alcoa hefur í samstarfi við HR staðið fyrir vitundarvakningu og 
fræðslu á sviði efnistækni og Norðurál hefur opnað sínar dyr fyrir álsprotum, þar á meðal íslenska 
nýsköpunarfyrirtækinu DTE sem vinnur að þróun hátæknigreiningarbúnaði fyrir álver. DTE hefur með 
því samstarfi náð eftirtektarverðum árangri og tryggt sér yfir 100 mkr úr evrópskum 
samkeppnissjóðum til áframhaldandi þróunar. Auk þess sem fjölmörgum nemendaverkefnum 
tengdum Álklasanum hefur verið hleypt af stokkunum í samstarfi háskóla og atvinnulífs.

Starf
Álklasinn hefur staðið fyrir nýsköpunaráskorun, þar sem starfandi rótgróin fyrirtæki eru hvött til þess 
að skoða sína starfsemi, draga fram þætti sem horfa til framfara og leggja áherslu á nýsköpun. Þá er 
Nýsköpunarmót Álklasans ráðstefna þar sem klasinn beinir kastljósinu að þeim nýsköpunarverkefnum 
sem skara fram úr hverju sinni og eru hvatningarverðlaun Álklasans árlega veitt fjórum 
háskólanemendum sem vinna að verkefnum tengdum orkuiðnaði. Þá hefur Álklasinn staðið fyrir 
tengslamyndun og fræðslu í árlegum vor- og haustferðum, ásamt fjölmörgum smærri viðburðum.

Tækifæri
Það hefur sýnt sig að hátæknifyrirtæki sem þjónusta áliðnaðinn og orkuiðnaðinn á Íslandi hafa mikið 
fram að færa þegar kemur að nýsköpun í þessum geira. Klasasamstarf kjörin leið til þess að efla 
samkeppnishæfni og hraða þekkingaryfirfærslu og þess sjást nú þegar merki í klasasamstarfi 
Álklasans. Vert er að vekja athygli á því, að þegar innlend fyrirtæki eru komin inn fyrir hlið hjá þeim 
alþjóðlegu fyrirtækjum sem starfa í klasanum, þá eru þau orðin gjaldgeng á heimsmarkaði. Tækifærin 
eru sannarlega fyrir hendi, enda er Ísland næstærsti álframleiðandi í Evrópu og kolefnisfótspor 
álframleiðslu hvergi lægra. Stefnumörkun stjórnvalda er hinsvegar gríðarlega mikilvæg þegar kemur 
að alþjóðlegri samkeppnishæfni og að orðum fylgi efndir. Íslensk fyrirtæki eru í hörðu 
samkeppnisumhverfi með þjóðum sem veita verulegum fjárhæðum í þennan málaflokk og ef ekkert 
er að gert, þá er hætt við að Ísland nái ekki að fylgja þeim eftir.



Viðhengi 1.

150. löggjafarþing 2019-2020. 
Þingskjal 121. mál.

Tillaga til þingsályktunar

um mótun klasastefnu.

Flm.: Willum Þór Þórsson, Albertína Friðbjörg Elíasdóttir, Anna Kolbrún Árnadóttir, Ari
Trausti Guðmundsson, Ásmundur Friðriksson, Bergþór Ólason, Birgir Þórarinsson, Björn
Leví Gunnarsson, Bryndís Haraldsdóttir, Guðjón S. Brjánsson, Gunnar Bragi Sveinsson,

Halla Signý Kristjánsdóttir, Inga Sæland, Karl Gauti Hjaltason, Líneik Anna Sævarsdóttir, 
Ólafur Ísleifsson, Sigmundur Davíð Gunnlaugsson, Sigurður Páll Jónsson, Þorsteinn 

Sæmundsson, Þorsteinn Víglundsson, Þórarinn Ingi Pétursson.

Alþingi ályktar að fela ríkisstjórninni að skipa starfshóp sem fái það hlutverk að móta opinbera 
klasastefnu. Stefnan feli í sér fyrirkomulag um hvernig hið opinbera efli stoðkerfi atvinnulífsins á 
landsvísu í samvinnu við atvinnulífið, rannsóknar- og menntastofnanir, sveitarfélögin og aðra 
hagsmunaaðila sem málið snertir. Stefnan verði unnin í tengslum við stefnu og aðgerðaáætlun 
Vísinda- og tækniráðs 2017-2019. Markmið nýrrar klasastefnu verði:

a. að ráðstafa fjármunum til atvinnuuppbyggingar og byggðaþróunar með markvissum hætti,
b. að efla samvinnu vísinda og atvinnulífs,
c. að efla nýsköpun,
d. að efla samkeppnishæfni fyrirtækja, atvinnugreina og þjóðarinnar,
e. að efla hagsæld.
Ríkisstjórnin skili skýrslu til Alþingis með niðurstöðum starfshóps í lok maí 2020.

Greinargerð.
Mál þetta var áður flutt á 144., 145., 146. og 149. löggjafarþingi (28. mál) þar sem málið gekk til 

atvinnuveganefndar.
Með þingsályktunartillögunni er lagt til að mótuð verði opinber klasastefna og að ríkisstjórnin skipi 

starfshóp færustu sérfræðinga á þessu sviði. Lagt er til að klasastefnan verði mótuð í tengslum við 
stefnu og aðgerðaáætlun Vísinda- og tækniráðs 2017-2019. 1 Jafnframt er ráðgert að við vinnuna 
verði litið til reynslu Dana, Norðmanna og þeirra þjóða sem lengst eru komnar í mótun opinberrar 
klasastefnu. Gert er ráð fyrir að ríkisstjórnin skili skýrslu til Alþingis með niðurstöðum starfshóps í lok 
maí 2020.

Klasi er „landfræðileg þyrping tengdra fyrirtækja, birgja, þjónustuaðila, fyrirtækja í tengdum 
atvinnugreinum og stofnana á sérhæfðum sviðum sem eiga í samkeppni og einnig í 
samvinnu". 2 Ýmsar rannsóknir og skýrslur staðfesta að klasasamstarf er vænlegt tæki til að efla

nýsköpun og samkeppnishæfni smærri og meðalstórra fyrirtækja. Klasasamstarf hefur því í auknum 
mæli verið nýtt til nýsköpunar og atvinnuuppbyggingar um allan heim og til að efla samkeppnishæfni 
fyrirtækja, atvinnugreina, landsvæða og þjóða. Mikil áhersla er lögð á nýsköpun í 
nútímaklasastjórnun enda skiptir nýsköpun sköpum í langtímauppbyggingu atvinnugreina.

Hugmyndafræðin er þekkt hér á landi. Nýsköpunarmiðstöð Íslands, sem er leiðandi stofnun á sviði 
rannsóknar og þróunarstarfs, hefur gefið út leiðbeiningarhandbók um klasastjórnun. 3 Ý mis góð 
klasatengd verkefni hafa litið dagsins ljós hérlendis, bæði að frumkvæði hins opinbera og 
atvinnulífsins, þar sem „sjálfsprottnir" klasar á borð við sjávarklasann, jarðvarmaklasann og 
ferðaklasann hafa náð góðum árangri og sannað gildi sitt. Stefna ætti að aukinni áherslu á samvinnu 
milli rannsóknarstarfs og þeirra klasa sem þegar hafa náð fótfestu og nýta þann grunn.

Umsagnir sem bárust um málið á 149. löggjafarþingi voru jákvæðar og lýstu ánægju með 
þingsályktunartillöguna. Var m.a. bent á að klasar hvetji til öflugrar samvinnu og séu því árangursrík 
leið til að efla tengslanet fyrirtækja, háskóla og stofnana. Nýsköpun sé ein meginforsenda 
framleiðniaukningar og verðmætasköpunar og því sé nauðsynlegt að stjórnvöld marki skýra stefnu á 
þessu sviði.

Þrátt fyrir ágætis viðleitni hins opinbera til að efla klasasamstarf, m.a. með styrkjum, hefur Ísland 
enn sem komið er ekki markað sér markvissa klasastefnu. Mótun opinberrar klasastefnu er í fullu 
samræmi við stefnuyfirlýsingu ríkisstjórnar Framsóknarflokks, Sjálfstæðisflokks og 
Vinstrihreyfingarinnar -  græns framboðs frá 30. nóvember 2017. Í stefnuyfirlýsingunni er lögð áhersla 
á að hvetja til nýsköpunar á sviði opinberrar þjónustu og stjórnsýslu en þar segir: „Sett verður af stað 
vinna við að undirbúa klasastefnu fyrir Ísland þar sem unnið er með styrkleika ólíkra atvinnugreina í 
samvinnu menntakerfis, rannsóknastofnana, atvinnulífs, sveitarfélaga og annarra hagsmunaaðila."

Annars staðar á Norðurlöndum hefur þegar verið tekin upp slík stefna. Norðmenn hafa farið mjög 
athyglisverða leið í uppbyggingu opinberrar klasastefnu. Stefnan var unnin að frumkvæði þarlendrar 
ríkisstjórnar undir forustu tveggja ráðuneyta. Norðmenn skilgreina eftirfarandi þrenns konar 
klasaform í klasastefnu sinni:

a. Héraðsklasar: Einstök landsvæði hafa styrk umfram önnur. Með opinberum, faglegum og 
fjárhagslegum stuðningi og mótframlagi frá fyrirtækjum og atvinnulífi á svæðunum sammælast menn 
um að einbeita sér að uppbyggingu atvinnulífs í kringum atvinnugrein á svæðinu og skylda starfsemi.

b. Landsklasar: Með samvinnu ólíkra klasa í sömu atvinnugrein má styrkja innviði klasasamstarfs 
sem bætir starfsskilyrði heildarinnar á ólíkum sviðum. Þar má nefna nýsköpun, menntun, 
markaðsmál, stjórnendaupplýsingar og fleira.

c. Alþjóðlegir klasar: Noregur er í fararbroddi í heiminum í olíuvinnslu, siglingum og fleiri 
greinum. Markvisst er hlúð að þessum lykilatvinnugreinum til að auka samkeppnishæfni Noregs í 
krafti klasasamstarfs.

Danir tóku sömuleiðis upp opinbera klasastefnu árið 2013. Danir, líkt og Norðmenn, skipta klösum í 
héraðsklasa, landsklasa og alþjóðlega klasa. Danska mennta- og vísindaráðuneytið gaf út 
nýsköpunarstefnu í desember 2012. Framtíðarsýn danskra stjórnvalda er að styrkja samvinnu og 
smíða brýr milli vísindarannsókna, menntunar og nýsköpunar í atvinnulífinu. Lausnir á sviði 
nýsköpunar eiga að vera lykill að vexti og hagsæld. Meginmarkmiðin eru:

a. að samfélagslegar áskoranir séu hvati til nýsköpunar,
b. að vísindin umbreytist í verðmæti,
c. að menntun auki hæfni til nýsköpunar. 4
Í dönsku fjárlögunum fyrir árið 2015 náðist sátt milli allra þeirra ólíku stjórnmálaflokka sem á 

danska þinginu sitja um fjárframlög sem byggjast á þessari stefnu. Ítarleg klasastefna er ein af 
lykilstoðum nýsköpunarstefnunnar. Nú hefur tekið gildi uppfærð klasastefna í Danmörku fyrir árin 
2016-2018. 5

Þingsályktun um mótun klasastefnu er ætlað að móta farveg vinnu við eflingu nýsköpunar og

atvinnulífsins vítt og breitt um Ísland. Með opinberri klasastefnu er hægt að efla samvinnu vísinda og 
atvinnulífs í þágu verðmætasköpunar sem leiðir af sér aukna framleiðni og hagsæld.

1 Stefna og aðgerðaáætlun Vísinda- og tækniráðs 2017-2019: 
www.stjornarradid.is/lisalib/getfile.aspx?itemid=7997a35e-54d8-11e7-9410-005056bc4d74 

2 Nýsköpunarmiðstöð Íslands: Klasar: Handbók um þróun og stjórnun klasa. Reykjavík 2013, bls. 4.
3 www.nmi.is/static/files/Vefverslun/Stjornun_og_rekstur/klasahandbok-web_small.pdf 

4 ufm.dk/publikationer/2012/danmark-losningernes-land/danmark-losningernes-land 
5 ufm.dk/publikationer/2016/klyngestrategi-2-0-strategi-for-danmarks-klynge-og-netvaerksindsats-

2016-2018

Tillaga til þingsályktunar um mótun klasastefnu 121. mál til 
umsagnar

Við þökkum fyrir það tækifæri að fá að veita umsögn um ofangreinda þingsályktunartillögu.

Á þeim tæplega 9 árum sem liðin eru frá því að Íslenski sjávarklasinn var stofnaður hefur 
töluverður árangur náðst. Í dag, eftir þrjá stækkunarfasa, hýsir Hús sjávarklasans tæplega 75 
fyrirtæki og um 100 fyrirtæki eru virk í klasasamstarfinu. Á annan tug fyrirtækja hafa verið 
sett á stofn beint í tengslum við starfsemi klasans, fjölmargir hópar hafa skilað áhugaverðum 
verkefnum og samstarf fyrirtækja og einstaklinga hefur eflt þróunar- og markaðsstarf.

Íslenski sjávarklasinn hefur verið fjármagnaður með samstarfssamningum við fyrirtæki, 
rekstri Húss sjávarklasans og rekstri og sölu sprotafyrirtækja sem orðið hafa til með aðild 
klasans. Klasinn nýtur ekki opinbers stuðnings en hefur unnið að greiningum og verkefnum 
fyrir opinbera aðila, hér og erlendis.

Greiningar- og kynningarstarf sem unnið hefur verið af hálfu Sjávarklasans hefur orðið til að 
dýpka þekkingu og auka áhuga á möguleikum tengdum haftengdri starfsemi og 
matvælaiðnaði, laða að ungt fólk og breyta ásýnd atvinnugreinanna. Íslenski sjávarklasinn 
hefur vakið athygli langt út fyrir landsteinana og gestir frá öllum heimshornum sækja klasann 
heim og vilja kynnast því sem er að gerast og koma á samstarfi um að setja upp samsvarandi 
klasa annarsstaðar.

Klösum fjölgar

Sjávarklasinn hefur reynt að liðsinna öðrum klösum við uppbyggingu og hefur myndast gott 
samstarf á milli klasa hérlendis. Það er mat Sjávarklasans að mótun klasastefnu fyrir Ísland 
geti verið árangursrík og eflt klasa. Meginverkefnið þarf þó ávallt að vera að efla samvinnu 
hvort sem hún birtist í formlegum klösum eða öðru samstarfi á grunni klasahugmyndafræði. 
Það er fyrst og fremst samstarf sem sóst er eftir að efla; samstarf á grundvelli 
klasahugmyndafræði.

Lang sterkasta tækið sem stjórnvöld hafa til að hvetja fyrirtæki til að starfa saman er að efla 
klasastarfsemi en mikilvægt er að slíkt sé gert af fagmennsku og á grundvelli samkeppni.
Á tímum þar sem gætir nokkurs samdráttar í efnahagslífinu er mikilvægt að stjórnvöld skoði hvernig 
megi efla klasastarfsemi. Sú þingsályktun, sem fyrir liggur, tel ég að sé þáttur í því.

Auka samkeppni um nýsköpunarstarf

Samdráttur í efnahagslífinu kann að koma harkalega niður á því öfluga starfi sem klasar og félög hafa 
sinnt í sambandi við sprotafyrirtæki og nýsköpun. Þessi starfsemi hefur vakið verðskuldaða



athygli langt út fyrir landsteinana og þykir með ólíkindum hvað lítið land hefur skapað frjóan jarðveg 
fyrir slíka starfsemi; ekki síst þegar ljóst er að hún hefur farið að stórum hluta fram án stuðnings hins 
opinbera.

Nú þegar við finnum fyrir minnkandi svigrúmi fyrirtækja og einkamarkaðar til að styðja við 
sprotastarfið er það ósk okkar að hið opinbera endurskoði stefnu sína um framlög til hvers konar 
nýsköpunarstarfs. Nú fer verulegur hluti opinbers fjármagns til nýsköpunar til ýmissa opinberra 
stofnana án samkeppni. Við teljum að þessir fjármunir gætu nýst mun betur ef frjáls samtök og 
einkafyrirtæki geti keppt við opinberar stofnanir um hluta þess fjármagns sem nýtt er til þessa 
málaflokks af hálfu ríkisins.

Helsta gulrótin til að efla samstarf fyrirtækja er m.a.með því að samkeppnissjóðir hvetji til 
samstarfs - oft í gegnum klasa. Að okkar mati er sú leið sem stjórnvöld hafa tekið með 
samkeppnissjóðum á borð við Rannís ein árangursríkasta leiðin til að efla tengslanet 
fyrirtækja, háskóla og stofnana; klasa aðila saman! Kröfur eru gerðar til víðtæks samstarfs 
fyrirtækja, stofnana, hönnuða ofl. Þessi leið hefur orðið mikill hvati til öflugrar samvinnu.

Nýleg dæmi um árangur af samkeppnissjóðum Rannís má meðal annars sjá í öflugum 
útflutningi ýmissa tæknifyrirtækja í sjávarútvegi en það samstarf hófst í mörgum tilfellum 
með klösun fyrirtækja, háskóla og stofnana um styrki frá áðurnefndum stofnunum til 
þróunar á búnaði.

Klasar geta skilað árangri

Í skýrslu World Economic Forum frá árinu 2009 sagði: "I efnahagskreppunni í byrjun tíunda 
áratugarins, fjármálakreppunni og svo hruni útflutnings til Sovétríkjanna, mótuðu stjórnvöld í 
Finnlandi vaxtastefnu byggða á klasagreiningu og netsamstarfi (módel Porters). Frjáls 
samkeppni varð hornsteinn nýrrar stefnu til að styrkja stöðu Finna á alþjóðamarkaði. Finnar 
komust út úr kreppunni með því að leggja áherslu á aukna menntun vinnuafls og nýsköpun. 
Hagkerfið breyttist á tíunda áratugnum þannig að það var ekki lengur hráefna-drifið heldur 
þekkingardrifið."

Ef farið verður í mótun klasastefnu er mikilvægt að læra af starfi nágrannalanda okkar en 
mikill árangur hefur t.d. náðst í klasastarfsemi í Noregi. Slíkt starf er mjög formfast og byggir 
á samkeppnisgrundvelli sem er afar mikilvægt. Klasar geta þar sótt um styrki til starfsemi 
sinnar en miklar kröfur eru gerðar til starfs þeirra. Við viljum hnykkja á því að klasa þarf að 
meta eftir þeim mælistikum sem byggja á alþjóðlegum rannsóknum um hvernig meta á 
klasastarfsemi.

Verði þess óskað, er Íslenski sjávarklasinn tilbúinn í frekara samstarf um mótun klasastefnu 
fyrir Ísland.



Virðingarfyllst,

Þór Sigfússon
Stjórnarformaður Íslenska sjávarklasans 

Berta Daníelsdóttir
Framkvæmdastjóri íslenska sjávarklasans



Vegna tillögu til þingsályktunar um mótun klasastefnu
150. löggjafarþing 2019-2020 
Þingskjal 121 —  121. mál.

Ábending um viðbót við texta.
Í greinargerð um tillöguna, þriðju efnisgrein má bæta við sem hér segir:

"Ýmis góð klasatengd verkefni hafa litið dagsins ljós hérlendis, bæði að frumkvæði hins 
opinbera og atvinnulífsins, þar sem „sjálfsprottnir“ klasar á borð við sjávarklasann, 
landbúnaðarklasann, jarðvarmaklasann og ferðaklasann hafa náð góðum árangri og sannað 
gildi sitt. "

Virðingarfyllst 
Berglind Hilmarsdóttir
Verkefnastjóri / Project manager 
H  landbunadarklasi@gmail.com 
B Landbúnaðarklasinn 
f Frumkvöðlar í landbúnaði

mailto:landbunadarklasi@gmail.com
https://www.landbunadarklasinn.is/
https://www.facebook.com/groups/139922916511353/


Fundur Atvinnuveganefndar 
28. janúar 2020 

Tillaga til þingsályktunar um mótun klasastefnu

Um Landbúnaðarklasann

1. Stofnaður 2014
2. Sjö manna stjórn, enginn launaður starfsmaður
3. Tekjur koma eingöngu frá aðildargjöldum

a. Kostnaður við rekstur klasans, fundahöld og skrifstofa er borinn uppi af meðlimum 
stjórnar og fyrirtækjum þeirra

b. Allar tekjur klasans fara í fyrirliggjandi verkefni, kostnað við hraðal, kynningar og 
fjárframlög til framtaks á sviði nýsköpunar og aðstoð við frumkvöðlastarf

4. Félagar í janúar 2020 eru 32 samtals
5. Hefur verið í samstarfi við Matarauð Íslands, Sjávarklasann, Ferðaklasann, Matarauð Íslands, 

Matvælalandið Ísland, Samtök Iðnaðarins, Íslandsstofu og Bændasamtök Íslands um þátttöku 
í og stuðning við viðskiptahraðla, ráðstefnur og viðburði er tengjast málefnum landbúnaðar og 
nýsköpun.

Verkefni ársins 2020

1. Samstarf við Icelandic Startups um viðskiptahraðal: „Til sjávar og sveita"
a. Kynning á hraðlinum á landsvísu, á höfuðborgarsvæði og 5 stöðum í dreifbýli
b. Kynningarfundir einnig notaðir til fræðslu og umræðna um tækifæri til nýsköpunar á 

viðkomandi svæðum í samráði við fræðslustofnanir og svæðaskrifstofur atvinnu-og 
markaðsmála.

2. Stækkun klasans, fjölgun verkefni og félaga
3. Formlegt samstarf við háskóla- og rannsóknarstofnanir
4. Tengslanet klasans stækkað í samstarfi við sambærilega klasa erlendis í því skyni að miðla 

upplýsingum, styrkja þekkingargrunn innan klasans og skoða möguleika á umsóknum í „Til 
sjávar og sveita" frá erlendum frumkvöðlum

5. Stuðningur við stofnun og starfsemi Samtaka smáframleiðenda matvæla, SSFM með 
fjárframlagi að upphæð 1 milljón króna.

6. Stuðningur við forstigsrannsóknir og áhugakönnun á vinnslu próteins úr íslensku grasi í 
samstarfi við Bændasamtökin og aðra hagaðila.



Framtíð og þróun Landbúnaðarklasans

Af þeim klösum sem starfræktir eru á Íslandi í dag spannar Landbúnaðarklasi líklega stærstan þverskurð 
í atvinnulífinu vegna eðli og umfangs greinarinnar sem á sama tíma nýtur mjög takmarkaðrar umræðu, 
bæði á Alþingi og hjá almenningi. Ekki í þeim skilningi að fjallað sé lítið um landbúnað, heldur er 
umræðan einhæf og mest á forsendum viðskipta og markaðar.

Landbúnaðarklasinn var stofnaður til að breyta umræðuhefðinni og dýpka skilning almennings og 
stjórnvalda á því hvað landbúnaður er í raun og veru. Hann er til dæmis grundvöllur yfir 90% af 
matvælaframleiðslu mannkyns svo eitthvað sé nefnt, skapar yfir 10.000 störf á Íslandi og kemur inn á 
nánast öll svið þjóðlífsins, varðveislu lands og sögu, framleiðslu matvæla, tengingu við ferðamál, 
lýðheilsu, menntun, flutninga, orkunotkun og umhverfismál svo eitthvað sé nefnt. Til landbúnaðar 
heyra skógrækt, hrossarækt, fóðurframleiðsla fyrir gæludýr og blómarækt. Listinn er langur.

Landbúnaðarklasinn fór hægt af stað og hefur mjög takmörkuð umsvif miðað við umfang 
atvinnugreinarinnar og þarf því að bretta upp ermar til að halda í við breytingarnar sem munu fylgja 
fjórðu iðnbyltingunni og til að sporna við núverandi þróun á Íslandi, sem sígur hratt niður listann yfir 
samkeppnishæfi þjóðanna og framlög til rannsókna og þróunarvinnu. Miðað við þann fjölda fyrirtækja 
og stofnanna sem tengjast landbúnaði þá er umhugsunarvert hve fá, ef nokkur hafa sótt um einkaleyfi 
á uppfinningar hér á landi.

Allar greiningar undanfarinna ára sem varða samkeppnishæfi samfélagsins, færnimat, stöðu 
sérfræðiþekkingar, atgervisflótta og samanburður við aðgerðaráætlanir landa sem hafa náð árangri á 
þessum sviðum, svo sem Finnland, Ísrael, Danmörk og Írland svo eitthvað sé nefnt, benda til þess að 
við höfum sannarlega verk að vinna hér á landi.

Við bindum vonir við markvissa klasastefnu sem hér er til umræðu og erum tilbúin til að leggja okkar 
af mörkum en þurfum jafnframt til þess bæði stuðning og skilning stjórnvalda, upplýsta umræðu og 
gott samstarf við aðra klasa.

27. Janúar 2020 
Berglind Hilmarsdóttir 

Verkefnastjóri Landbúnaðarklasa

Nefndasvið Alþingis 
Atvinnuveganefnd 
B.t. nefndarritara

Reykjavík, 31.10.19

Efni: Umsögn um þingsályktunartillögu um mótum klasastefnu, mál 121/150 

Mikilvægi klasastefnu

Því ber að fagna því að hugað sé að mótun klasastefnu fyrir ísland. Klasastarfsemi er í 
mörgum tilvikum grundvöllur að öflugum samstarfsvettvangi ólíkra aðila sem ýtir undir 
aukna nýsköpun, tækniþróun og verðmætasköpun í samfélaginu. Þannig skapast umhverfi 
þar sem ólíkir aðilar geta deilt þekkingu og reynslu og eftir tilvikum unnið saman að 
atvinnusköpun og framþróun.

Slíkur vettvangur getur verið nauðsynlegur fyrir litla þjóð á borð við ísland. Óháð 
atvinnugreinum er Ijóst að hægt er að nýta betur ólíkar hugmyndir um það hvernig 
hámarka skuli arðsemi og afköst hverrar greinar og skapa þannig aukin verðmæti í 
samfélaginu, hvort sem þau verðmæti byggja á nýjum hugmyndum, aukinni samvinnu, 
betri nýtingu afurða eða öðrum þáttum sem af starfseminni kvikna.

Hið opinbera stígi varlega til jarðar við niðurgreiðslu

Undirritaður vill koma áleiðis mikilvægri ábendingu um þetta mál. Það má öllum vera Ijóst 
að til þess að starfrækja öflugan klasa þarf viðunandi húsnæði fyrir slíka starfsemi. í 
flestum tilvikum er um hefðbundið atvinnuhúsnæði að ræða.

Regus á íslandi, sem undirritaður veitir forystu, starfrækir nú þegar svokallaða 
skrifstofukjarna undir merkjum Regus og Orange Project. Skrifstofukjarnarnir eru 
starfræktir víðs vegar á höfuðborgarsvæðinu og á Akureyri. Ólík fyrirtæki í sambærilegri 
atvinnugrein hafa á liðnum árum leigt aðstöðu í þeim skrifstofukjörnum og úr orðið góður 
samstarfvettvangur.

Við mótun opinberrar stefnu er hætt við því að hið opinbera taki sér það hlutverk að 
niðurgreiða starfsemi klasa, ýmist með því að starfrækja þá í húsnæði í eigu hins opinbera 
eða með því að niðurgreiða leigu til einkaaðila. Hætta er á því að slíkir samningar verði 
gerðir án undangengins útboðs og þegar eru dæmi um slíka samningar hér á landi í 
tengslum við klasastarfsemi.



Regus

Samkeppni á frjáisum markaði

Megintilgangur klasastarfsemi er að byggja upp samstarfsvettvang fyrirtækja í tengdum 
atvinnugreinum. Það er því ekki hlutverk eða eðli klasastarfsemi að stunda umsýslu með 
húsnæði eða annan fasteignarekstur. Að sama skapi er starfsemi klasa í húsnæði sem er 
niðurgreitt af hinu opinbera, til þess fallin að skekkja, bæði til skemmri og lengri tíma, 
heilbrigða samkeppni í rekstri atvinnuhúsnæðis. Klasastarfsemi þarf með tíð og tíma að 
lúta lögmálum hins frjálsa markaðar líkt og aðrar atvinnugreinar.

Undirritaður vill brýna fyrir kjörnum fulltrúum Alþingis að það opinbera fjármagn sem 
síðar kann að nýtasttil uppbyggingar klasastefnu (verði málið samþykkt í núverandi mynd) 
verði nýtt til að styrkja starfsemi klasa almennt, en ekki í að niðurgreiða húsnæði, hvort 
sem um er að ræða húsnæði á vegum hins opinbera eða í eigu einkaaðila.

Verði þess óskað, er undirritaður fús í samstarf um mótun klasastefnu fyrir ísland auk þess 
sem hann er tilbúinn til frekari viðræðna við atvinnuveganefnd Alþingis um málið.


